
REPUBLIKA E SHQIPERISE
AUTORITETI | MEDIAVE AUDIOVIZIVE

Miratuar me vendimin nr. 56 daté 04.04.2016 té AMA-s

KODI | SJELLJES
| ANETAREVE TE AUTORITETIT TE MEDIAS AUDIOVIZIVE
(AMA)
Neni 1
Qéllimi

1.Kodi Sjelljes i Anétaréve té Autoritetit pér Median Audiovizive (mé poshté AMA) pérfagéson
térésiné e atyre normave dhe parimeve qé zbatohen dhe udhéheqin veprimtariné e anétarésisé,
zévendéskryetarit dhe kryetarit t&€ AMA, mé poshté funksionaré té& AMA, gjaté ushtrimit té detyrés
dhe funksioneve, gé u njeh ligji.

2.Kodi Sjelljes vendos rregulla sjelljeje pér funksionarét e parashikuar né pikén 1, duke synuar
normimin né pérputhje me legjislacionin né fuqi té veprimtarisé sé tyre, rritjen e etikés né ushtrimin
e detyrés, shmangien e rasteve té konfliktit té interesit dhe promovimin e vlerave té institucionit.

Neni 2
Fusha e zbatimit

1.Né kuptim té kétij Kodi, funksionarét e AMA, jané subjektet gé zgjidhen dhe ushtrojné funksionet e
kétij organi kolegjial né pozicionet pérkatése, né pérputhje me legjislacionin né fuqi pér median
audiovizive.

Neni 3
Parime té pérgjithshme

1.Funksionarét e AMA duhet t’ u pérmbahen dhe té pérmbushin detyrén e tyre né pajtim me kéto
parime:

i) Parimi i ligishmérisé: Funksionarét e AMA ushtrojné detyrén duke zbatuar ligjin dhe nuk kryejné
asnjé veprimtari jashté autoritetit gé u éshté dhéné prej ligjit.

ii) Parimi i parandalimit dhe shmangies sé konfliktit té interesave: Funksionarét e AMA duhet té
parandalojné dhe shmangin né ¢do rast ushtrimin e detyrés né kushtet e konfliktit té interesit, duke
evituar rastet e veprimtarisé né rastet ku interesat privaté bien ndesh me pérmbushjen e interesit
publik.

iii) Parimi i paanésisé politike: Funksionarét e AMA shérbejné pa u ndikuar nga piképamjet politike.
Ata né ushtrimin e detyrés duhet né ¢do rast té veprojné té pavarur nga orientime politike, gé
pengojné miréfunksionimin e institucionit.

iv) Parimi i paanésisé dhe pavarésisé profesionale: Funksionarét e AMA ushtrojné detyrén me
integritet dhe pavarési profesionale, duke evituar ¢do ndikim nga interesa financiare, pa paragjykuar
dhe paracaktuar trajtimin e ¢éshtjeve qé kané né kompetencé, me qgéllim shmangien e ¢do démi té
interesit publik dhe subjekteve té interesuara.

iv) Parimi i ndershmérisé: Funksionarét e AMA ushtrojné detyrén me ndershméri, paanési dhe
efikasitet, duke mbrojtur né ¢do rast interesin publik. Né asnjé rast ushtrimi i detyrés, pérdorimi i
informacionit té marré pér shkak té ushtrimit té detyrés ose pozita né institucion nuk duhet té
pérdoren pér pérfitime personale ose té personave té lidhur me ta.

v) Parimi i respektimit té procesit té rregullt ligjor: Funksionarét e AMA gjaté ushtrimit té detyrés
duhet gé sa heré jané pjesé e njé procedure administrative vendimmarrése té respektojné me
rigorozitet té drejtat dhe interesat e ¢do subjekti, gé éshté pjese e késaj procedure administrative.

vi) Parimi i respektimit té normave té sjelljes qytetare: Funksionarét e AMA gjaté ushtrimit té detyrés
duhet té béjné kujdes gé me sjelljen e tyre né marrédhéniet me gytetarét, vartésit, subjektet e
interesuara dhe institucionet me té cilat bashképunojné té jené shembull i korrektesés dhe
gytetarisé, me géllim qé té ruajné dhe té shtojné besimin publik né ndershmériné, paanshmériné
dhe efektivitetin e institucionit.

vii) Parimi i pérdorimit racional té mjeteve financiare: Funksionarét e AMA, gjaté ushtrimit té detyrés
béjné kujdes dhe pérdorin mjetet financiare té institucionit vetém pér pérmbushjen e veprimeve qé
lidhen me pérmbushjen e funksioneve té institucionit. Né ¢do rast, pérdorimi i mjeteve financiare i
nénshtrohet rregullave dhe procedurave té parashikuara né legjislacionin pérkatés né fugi.

viii) Parimi i transparencés: Funksionarét e AMA ushtrojné detyrén duke garantuar té drejtén e
publikut pér informim. Konfidencialiteti i informacionit ruhet né pérputhje me kufijté dhe
procedurat e pércaktuara né legjislacionin né fuqi pér té drejtén e informimit.

ix) Parimi barazisé dhe i mosdiskriminimit: Funksionarét e AMA gjaté ushtrimit té detyrés
respektojné dinjitetin dhe baraziné e té gjithé subjekteve, pa asnjé dallim apo diskriminim, mbi ¢do
lloj baze.

Neni 4
Ushtrimi i detyrés

Funksionarét e AMA gjaté ushtrimit té detyrés sé tyre duhet té veprojné né pérputhje me ligjin, me
ndershméri, paanshméri, pérgjegjési, pérkushtim, né afat, né mbrojtje, né ¢do rast, té interesit
publik dhe té drejtave té ligishme té subjekteve té interesuara, duke ruajtur dhe forcuar né kété
ményré besueshmériné dhe dinjitetin e institucionit ku punon, té shtetit né pérgjithési dhe té figurés
sé zyrtarit.

Neni 5

Aktiviteti politik, pjesémarrja né organizata jofitimprurése dhe né shoqéri tregtare

1. Funksionarét e AMA gjaté ushtrimit té detyrés, nuk mund té jené anétaré té partive, organizata
politike apo té kryejné funksione publike gé konsiderohen si té papajtueshme me detyrén nga
legjislacioni né fugi pér median audiovizive.

2. Funksionarét e AMA dhe personat e lidhur me to, gjaté ushtrimit té detyrés, né pérputhje me
legjislacionin né fuqi pér parandalimin e konfliktit té interesave né ushtrimin e funksioneve publike,
nuk mund té ushtrojné veprimtari private qé krijon té ardhura té ¢do lloji ose té jené persona té
lidhur ose pronaré té pjeséve té kapitalit apo aksioneve té shogérive tregtare, si dhe té drejtave té
tjera, né fushén e transmetimeve audiovizive, reklamés, prodhimeve té pérmbajtjes sé
transmetimeve audiovizive, rrjeteve té komunikimit elektronik apo té lidhur me ndonjé licencé me
kéto subjekte”.

3.Funksionarét e AMA dhe personat e lidhur me to gjaté ushtrimit té detyrés, né pérputhje me
legjislacionin né fuqi pér parandalimin e konfliktit té interesave né ushtrimin e funksioneve publike,
nuk mund té jené anétaré té organeve drejtuese té njé organizate jofitimprurése qé ka pér objekt té
veprimtarisé sé saj aktivitetin né fushén e transmetimeve audiovizive, reklamés, prodhimeve té
pérmbaijtjes sé transmetimeve audiovizive dhe rrjeteve té komunikimit elektronik.

Neni 6
Shmangia e ushtrimit té detyrés né konflikt té interesave

1.Funksionarét e AMA me zgjedhjen e tyre, gjaté ushtrimit té detyrés dhe pérmbushjes sé
funksioneve té institucionit duhet té béjné kujdes né pérgjithési dhe rast pas rasti pér té shmangur
kryerjen e veprimtarisé sé tyre né kushtet e konfliktit té interesave, duke deklaruar dhe zgjidhur veté
ata, sa mé paré dhe né ményrén mé té frytshme té mundshme, ¢do gjendje té konfliktit té interesit.

2.Né pérputhje me legjislacionin né fuqi, funksionarét e AMA nuk marrin pjesé né procedura
vendimmarrése administrative pér sa kohé ushtrimi i detyrés dhe pérmbushja e funksioneve té
institucionin bie né konflikt me interesa privaté té tyre, té drejtpérdrejté apo té térthorté, qé
ndikojné, mund té ndikojné apo duhet sikur ndikojné né kryerjen e padrejté té detyrés dhe
pérgjegjésive qé rrjedhin prej saj.

3. Personat e lidhur, llojet e konfliktit dhe té interesave privaté, té drejpérdrejté apo té térthorté té
funksionaréve té AMA, gjaté ushtrimit té detyrés dhe pérmbushjes sé funksioneve té institucionit,
jané té tillé sikurse parashikohen né legjislacionin né fugi pér parandalimin e konfliktit té interesave
né ushtrimin e funksioneve publike.

Neni 7

Deklarimi dhe verifikimi i mungesés sé konfliktit té interesave

1.Funksionarét e AMA, gjaté ushtrimit té detyrés dhe pérmbushjes sé funksionit vendimmarrés, kur
e ¢mojné té nevojshme ose u kérkohet né pérputhje me legjislacionin né fuqi pér parandalimin e
konfliktit té interesave né ushtrimin e funksioneve publike, duhet té deklarojné ekzistencén ose jo té
interesave té tyre privaté, gé mund té béhen shkak pér lindjen e njé konflikti interesi me ¢éshtjet né
shqyrtim.

2.Né rastet kur deklarimi kryhet mbi bazén e kérkesés, funksionarit t&¢ AMA i komunikohen thelbi i
konfliktit, palét e interesuara, burimi i té dhénave, ményra e marrjes dhe e verifikimit té tyre.

3.Pas shqyrtimit té gjendjes dhe konfliktit té pretenduar té interesit me ¢éshtjen né shqyrtim, organi
kolegjial, merr vendim bazuar né procedurat dhe ményrat e zgjidhjes sé konfliktit té interesave, té
parashikuara né pérputhje me legjislacionin né fuqi pér parandalimin e konfliktit té interesave né
ushtrimin e funksioneve publike.

4.Té gjitha informacionet e parashikuara né pikén 2 té kétij neni dhe vendimi i marré né rastin e
verifikimit té konfliktit té interesit administrohen, merren dhe regjistrohen nga autoriteti pérgjegjés,
né pérputhje me legjislacionin né fuqgi pér parandalimin e konfliktit té interesave né ushtrimin e
funksioneve publike.

5.Té dhénat e procedimeve pér konfliktet rast pér rast té interesit, u vihen né dispozicion, né kohé té
arsyeshme, paléve né kété procedim, sipas afateve dhe procedurave té pércaktuara né Kodin e
Procedurave Administrative, pérveg rasteve té mbledhjeve té mbyllura.

Neni 8

Dhuratat dhe favoret

1.Funksionarét e AMA, né pérputhje me legjislacionin né fuqgi pér parandalimin e konfliktit té
interesave né ushtrimin e funksioneve publike e kané té ndaluar qé té kérkojné ose té marrin, né
meényré té drejtpérdrejté a té térthorté, dhurata, favore, premtime ose trajtime preferenciale, té
cilat u jepen pér shkak té funksionit qé kryejné, nga njé individ, person fizik ose juridik privat.
2.Pérjashtohen vetém rastet e pércaktuara me akte ligjore ose nénligjore, té cilat lejojné pranimin e
dhuratave apo trajtimeve preferenciale pér arsye protokollare.

3.Funksionari i AMA, té cilit i jané ofruar dhurata, favore, premtime ose trajtime preferenciale, sipas
pikés 1 té kétij neni, duhet:

i) t'i refuzojé ato dhe, né rast se ofrimi éshté kryer pa dijeniné e tij ose paraprakisht, t" ia kthejé
mbrapsht ofruesit ose, né pamundési, t'i dorézojé zyrtarisht prané njésisé pérgjegjése pér
protokollin e institucionit;

ii) té pérpiget té identifikojé personin gé i ofron ato, motivet dhe interesat e tij;

iii) té informojé, né ¢do rast dhe menjéheré AMA pér dhuratén, favorin, premtimin ose trajtimin
preferencial té ofruar apo té dhéné, identitetin e ofruesit, kur ky éshté i identifikueshém, rrethanat,
si dhe té japé gjykimin pér arsyet e mundshme té késaj ngjarjeje e pér lidhjen e saj me detyrat e tij si
zyrtar;

iv) té vazhdojé normalisht ushtrimin e detyrés, sidomos pér problemin pér té cilin éshté ofruar
dhurata, favori, premtimi ose trajtimi preferencial dhe té mbajé vazhdimisht né dijeni AMA pér ¢do
zhvillim t& mundshém;

v) né rast se ofrimi ose dhénia e té mirave té sipérpérmendura lidhen me kryerjen e njé vepre
penale, ta raportojé até tek organet kompetente pér ndjekje penale.

Neni 9
Parandalimi i veprimeve korruptive

1.Funksionari i AMA gjaté ushtrimit té detyrés éshté i detyruar té€ marré ¢do masé té nevojshme pér
té evituar veprime korruptive né veprimtariné e institucionit.

2.Megjithé detyrimin pér té kallézuar né organet kompetente pér ndjekjen penale, né ¢do rast
funksionari i AMA duhet té informojé zyrtarisht institucionin kur bie né dijeni té veprimeve
korruptive gjaté ushtrimit té detyrés.

Neni 10
Marrédhéniet me publikun dhe subjektet e interesuara
1.Funksionarét e AMA gjaté ushtrimit té detyrés duhet:

i) té respektojné parimin e barazisé, duke pérjashtuar ¢do sjellje diskriminuese ndaj individéve dhe
subjekteve té interesuara.

ii) té evitojné kufizimin e té drejtave té publikut dhe subjekteve té interesuara, pérveg kur njé
kufizim i tillé éshté i parashikuar me ligj.

iii) té sillen me korrektesé dhe qytetari ndaj publikut dhe subjekteve té interesuara, veganérisht né
rastet kur ushtrojné detyrén karshi personave té moshuar dhe atyre me aftési té kufizuara.

2.Funksionarét e AMA, gjaté komunikimit pér shkak té detyrés, duhet té sillen mé korrektesé dhe
gytetari ndaj publikut dhe subjekteve té interesuara né ményré gé ata té ndihen té miréseardhur, té
respektuar si dhe té gatshém pér t'iu shérbyer.

Neni 11
Marrédhéniet me kolegét

1.Funksionarét e AMA gjaté ushtrimit té detyrés, mes njéri — tjetrit duhet té sillen me qytetari dhe
mirésjellje, pa u ndikuar nga pérkatésité politike, fetare, gjinia, gjendja shéndetésore, ekonomike
dhe familjare.

2.Funksionarét e AMA duhet té respektojné punén e njéri-tjetrit si dhe té bashképunojné né ményré
gé té rrisin efikasitetin dhe cilésiné né puné.

3.Kritika ndaj kolegéve duhet té jeté e bazuar né argumente dhe profesionale.

4.Marrédhéniet ndérmjet kolegéve bazohen né respektin e ndérsjellé, si dhe né ruajtjen e
personalitetit té njéri-tjetrit.

Neni 12
Marrédhéniet me organet e informimit publik

1.Funksionarét e AMA nuk duhet té béjné publike informacione gé lidhen me ushtrimin e detyrés,né
kundérshtim me funksionin ligjor ose pa miratimin e organit kolegjial dhe né asnjé rast nuk japin
informacion té rremé.

2.Funksionarét e AMA, né pérputhje me legjislacionin né fuqi pér informacionin e klasifikuar,
ndalohet té béjné publike ¢do té dhéné me karakter sekret.

3.Gjaté dhénies sé deklaratave publike, funksionarét e AMA qé ngarkohen me kété detyré nga ligji
apo organi gjithmoné prezantohen me funksionin gé ata kryejné dhe né asnjé rast nuk lejohet té
japin mendime personale pér ¢éshtje gé lidhen me ushtrimin e detyrés.

Neni 13
Pérfagésimi i institucionit

1.Funksionarét e AMA e pérfagésojné institucionin vetém né rastet kur autorizohen nga ligji ose me
miratim té organit kolegjial. Kur pérfagésojné institucionin né aktivitete brenda ose jashté vendit,
funksionarét e AMA duhet té paragesin dhe mbrojné géndrimin e institucionit mbi ¢éshtje té
caktuara dhe nuk lejohet té shfagin mendime e tyre personale.

2.Funksionarét e AMA duhet té promovojné dhe té mbrojné géndrimin e institucionit qé
pérfagésojné.

Neni 14
Koha e punés
1.Nga funksionarét e AMA, kryetari dhe zévendéskryetari jané zyrtaré me kohé té ploté pune.

2.Funksionarét e tjeré té AMA, kujdesen té marrin pjesé né mbledhjet e thirrura né pérputhje me
legjislacionin né fugi dhe té pérmbushin né kohé ¢do detyré gé i ngarkohet nga institucioni.

3.Né rast té pamundésisé pér té marré pjesé né mbledhje ose pér t' u paragitur né detyré,
funksionarét e AMA duhet té njoftojné zyrtarisht prané sekretarit té funksionaréve té AMA-s.

4.Funksionarét e AMA duhet té shfrytézojé kohén e punés né ményré efektive pér realizimin e
detyrave zyrtare.

Neni 15
Zbatimi i detyrimeve

1.Me marrjen e detyrés, Drejtoria pérgjegjése pér shérbimet e personelit éshté e detyruar gé t’ i
njoftojé funksionarit t&€ AMA, detyrimet e parashikuara né kété Kod.

2.Funksionari i AMA ka pér detyré té sillet né pérputhje me kété Kod dhe, pér kété arsye, informohet
pér dispozitat e tij dhe pér ¢do ndryshim ose shtesé. Funksionari i AMA duhet té kérkojé ndihmé dhe
késhillim né ¢do rast paqartésie apo dyshimi né respektimin e detyrimeve gé rrjedhin nga ky kod.

3.Shkeljet e dispozitave té kétij Kodi, né lidhje me papajtueshmériné e funksionit dhe konfliktin e
interesave, sipas parashikimeve té legjislacionit né fuqgi pér median audiovizive, vlerésohet si shkak
pér fillimin e procedurés sé lirimit nga detyra.

Neni 16
Shfugizime

Vendimi nr. 456 daté 11.05.2006 i KKRT-sé “Pér miratimin e rregullores “Pér parandalimin e konfliktit
té interesave té anétaréve dhe Administratés sé Késhillit Kombétar té Radios dhe Televizionit”,
shfuqgizohet.

Neni 17
Hyrja né fuqi

Ky Kod Sjellje hyn né fuqgi né datén e miratimit té tij nga AMA.

